    ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
<_______>  2015 Թ. N ____Ա
ՊԵՏԱԿԱՆ ԳՈՒՅՔԻ ԱՊԱՄՈՆՏԱԺՄԱՆ ԱՇԽԱՏԱՆՔՆԵՐ ԿԱԶՄԱԿԵՐՊԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ
Հիմք ընդունելով «Քաղաքաշինության մասին» Հայաստանի Հանրապետության օրենքը  և Հայաստանի Հանրապետության կառավարության 2002թ. փետրվարի 2-ի  N 91 որոշմամբ հաստատված <Հայաստանի Հանրապետությունում  շինարարության  թույլտվության  և քանդման թույլտվության> կարգի 13-րդ և 14-րդ  կետերը ՝ Հայաստանի Հանրապետության կառավարությունը որոշում է.
1. Թույլատրել Հայաստանի Հանրապետության կրթության և գիտության նախարարությանը Հայաստանի Հանրապետության օրենսդրությամբ սահմանված կարգով կազմակերպելու Հայաստանի Հանրապետության սեփականությունը հանդիսացող Հայաստանի Հանրապետության կառավարությանն առընթեր պետական գույքի կառավարման վարչությանն ամրացված Հայաստանի Հանրապետության Երևան քաղաքի Զ.Սարկավագի 14 հասցեում գտնվող 5035.6 քառ. մետր մակերեսով ուսումնական մասնաշենքի և 38.4 քառ մետր մակերեսով կաթսայատան (այսուհետ՝ գույք) ապամոնտաժման աշխատանքների կատարման գործընթացը՝ նախապես բանակցությունների միջոցով 15-օրյա ժամկետում ընտրելով  լիցենզավորված շինարարական կազմակերպություն: 
2. Սահմանել, որ սույն որոշման 1-ին կետում նշված գույքի ապամոնտաժման աշխատանքների դիմաց վճարումն իրականացվելու է ապամոնտաժման արդյունքում առաջացած շինարարական նյութերի միջոցով, որոնք սեփականության իրավունքով հանձնվելու են ապամոնտաժումն իրականացնող կազմակերպությանը:

3. Հայաստանի Հանրապետության կրթության և գիտության նախարարին՝  որոշման 1-ին կետում նշված ժամկետում համապատասխան կազմակերպություն չընտրելու դեպքում Հայաստանի Հանրապետության  կառավարության  քննարկմանը  ներկայացնել  նոր  առաջարկ քանդման  աշխատանքների վերաբերյալ:
ՀՀ կրթության և գիտության նախարար          Ա. Աշոտյան
ՏԵՂԵԿԱՆՔ – ՀԻՄՆԱՎՈՐՈՒՄ
ՀՀ կառավարության «Պետական գույքի ապամոնտաժման աշխատանքներ կազմակերպելու թույլտվություն տալու մասին» որոշման նախագծի վերաբերյալ
Հայաստանի Հանրապետության կառավարության և Չինաստանի ժողովրդական Հանրապետության  կառավարության  միջև  2012 թվականի դեկտեմբերի 28-ին և 2013 թվականի սեպտեմբերի 10-ին ստորագրվել է «Տեխնիկատնտեսական համագործակցության  մասին» համաձայնագրերը, որում Չինաստանի ժողովրդական Հանրապետության  կառավարությունը  Հայաստանի Հանրապետության կառավարությանը տրամադրելու է  համապատասխանաբար 70 մլն.յուանի(մոտ 11 մլն.ԱՄՆ) և 100մլն.յուան(մոտ 16 մլն.ԱՄՆ) անհատույց օգնություն:

Նշված համաձայնագրերի  շրջանակներում պետք է իրականացվի Երևանում  չինարենի  խորացված ուսուցմամբ  դպրոցի  շինարարություն, որի  ստեղծման վերաբերյալ պայմանավորվածությունը ձեռք է բերվել Հայաստանի Հանրապետության և Չինաստանի ժողովրդական Հանրապետության  Նախագահների միջև  2010 թվականին կայացած հանդիպման ժամանակ: 
Հիմք ընդունելով Հայաստանի Հանրապետության կառավարության 2014 թվականի հոկտեմբերի 30-ի N1278-Ա որոշման 4-րդ կետի հանձնարարականը՝ Երևանում  չինարենի  խորացված ուսուցմամբ  դպրոցի կառուցման աշխատանքները սահմանված կարգով իրականացնելու համար առաջնահերթ պետք է իրականացվի Երևան քաղաքի Զ.Սարկավագի 14 հասցեում գտնվող 1.45028հա հողամասի/այսուհետև` տարածք/ վրա  գտնվող շենք շինությունների քանդման աշխատանքները: Նախագծով առաջարկվում է գույքի ապամոնտաժման աշխատանքների դիմաց վճարումն իրականացնել ապամոնտաժման արդյունքում առաջացած շինարարական նյութերի միջոցով, որոնք սեփականության իրավունքով հանձնվելու են ապամոնտաժումն իրականացնող կազմակերպությանը:
 Քանդման  աշխատանքներն իրականացնելու նպատակով նախարարությունը բանավոր քննարկել է  լիցենզավորված շինարարական կազմակերպությունների հետ, սակայն համապատասխան առաջարկ դեռևս չի ստացել: 
Սույն որոշման նախագիծն ուժի մեջ մտնելուց հետո քանդման աշխատանքները իրականացնելու նպատակով ՀՀ կրթության և գիտության նախարարությունը 15 օրյա ժամկետով կհրապարակի հայտարարություն: Մասնակից շինարարական կազմակերպություններ  չլինելու կամ մասնակից կազմակերպությունների կողմից  քանդման վերաբերյալ նոր  առաջարկություններ  լինելու  դեպքում նշված որոշման նախագծում կկատարվի համապատասխան փոփոխություններ:
ՀՀ կրթության և գիտության նախարար          Ա. Աշոտյան
ՏԵՂԵԿԱՆՔ
Հայաստանի Հանրապետության կառավարության «Պետական գույքի ապամոնտաժման աշխատանքներ կազմակերպելու թույլտվություն տալու մասին» որոշման նախագծի ընդունման  կապակցությամբ  այլ իրավական ակտերում  փոփոխություններ և լրացումներ կատարելու անհրաժեշտության  կամ  բացակայության մասին:

 
Հայաստանի Հանրապետության կառավարության «Պետական գույքի ապամոնտաժման աշխատանքներ կազմակերպելու թույլտվություն տալու մասին» որոշման նախագծի  ընդունման կապակցությամբ  այլ  իրավական  ակտերում  փոփոխություններ և լրացումներ կատարելու  անհրաժեշտություն կամ  բացակայություն չկա:

ՀՀ կրթության և գիտության նախարար          Ա. Աշոտյան
ՏԵՂԵԿԱՆՔ
Հայաստանի Հանրապետության կառավարության «Պետական գույքի ապամոնտաժման աշխատանքներ կազմակերպելու թույլտվություն տալու մասին» որոշման նախագծի ընդունման  կապակցությամբ պետական կամ տեղական  ինքնակառավարման  մարմնի  բյուջեում ծախսերի և եկամուտների  էական  ավելացման կամ նվազեցման մասին
       Հայաստանի Հանրապետության  կառավարության «Պետական գույքի ապամոնտաժման աշխատանքներ կազմակերպելու թույլտվություն տալու մասին» որոշման նախագծի ընդունման կապակցությամբ պետական կամ տեղական  ինքնակառավարման  մարմնի  բյուջեում ծախսերի և եկամուտների  էական  ավելացում կամ նվազեցում  չի սպասվում:

ՀՀ կրթության և գիտության նախարար          Ա. Աշոտյան
Տ Ե Ղ Ե Կ Ա Ն Ք
Հայաստանի Հանրապետության կառավարության «Պետական գույքի ապամոնտաժման աշխատանքներ կազմակերպելու թույլտվություն տալու մասին» որոշման նախագծի վերաբերյալ  Հայաստանի Հանրապետության գերատեսչությունների  դիտողությունների և առաջարկությունների մասին
	N/N
	Գերատեսչությունների 

անվանումը
	     Առաջարկություններ և դիտողություններ  
	Նշումներ կատարման վերաբերյալ

	1.
	ՀՀ արդարադատու

թյան նախարարու

թյուն
	
	

	2.
	ՀՀ  արտաքին գործերի նախարարություն
	Առաջարկություն և դիտողություն չունի
	

	 3.
	ՀՀ ֆինանսների նախարարություն
	Առաջարկում է .
1.հիմք ընդունելով <Գնումների մասին> ՀՀ օրենքի 2-րդ հոդվածի 3-րդ կետի բ) ենթակետի և ՀՀ կառավարության 11.02.2011թ. թիվ 168-Ն որոշմամբ հաստատված կարգի 21-րդ և 22-րդ կետերի պահանջները, անհրաժեշտ է նախագծին կից ներկայացնել գնումների պլանի փոփոխություն.

2. հիմք ընդունելով նշված կարգի 32.-րդ կետի 5-րդ մասի բ) կետի պահանջները, նախագծի հետ մեկտեղ ՀՀ կառավարության քննարկմանը պետք է ներկայացվեն տվյալ գնման առարկայի գծով առնվազն երեք մասնակիցների կողմից ստացված հայտերը և դրանց ուսումնասիրության արդյունքում պատվիրատուի կողմից առաջարկվող հաղթող մասնակիցը:

3. առաջարկում ենք Նախագծի նախաբանում հղում կատարել նաև Իրավական ակտերի մասին Հայաստանի Հանրապետության օրենքին և Հայաստանի Հանրապետության կառավարության 2011 թվականի փետրվարի 10-ի Գնումների գործընթացը կազմակերպելու մասին թիվ 168 որոշմանը:

4. անհրաժեշտ է Նախագծում նախատեսել դրույթ` նշված գույքի ապամոնտաժումից հետո գույքը հաշվառումից հանելու հարցերի կանոնակարգման վերաբերյալ:

5.Միաժամանակ առաջարկում ենք քննարկել նախագծով նախատեսվող աշխատանքները մրցակցային եղանակով ձեռքբերելու հնարավորության հարցը, քանզի այդ պայմաններում հնարավոր է լինեն մասնակիցներ, որոնք այդ աշխատանքները կառաջարկեն կատարել տնտեսապես առավել շահավետ պայմաններով:
	1. Չի ընդունվել: Նշված գործընթացը հնարավոր չէ կազմակերպել <<Գնումների մասին>> ՀՀ օրենքով նախատեսված որևէ գնման գործընթացի ձևով, քանի որ. 

1. Հնարավոր չէ իրականացնել <<Գնումների մասին>> ՀՀ օրենքի 2-րդ հոդվածի 3-րդ կետի բ) ենթակետի և ՀՀ կառավարության 11.02.2011թ. թիվ 168-Ն որոշմամբ հաստատված կարգի 21-րդ և 22-րդ կետերի պահանջները, հաշվի առնելով, որ գնումների պլանում գնման առարկան /գույքի ապամոնտաժման աշխատանքներ/ նախատեսելիս հնարավոր չէ հաշվարկել գնման առարկայի գումարը, կանխատեսելով ապամոնտաժման արդյունքում առաջացած շինարարական նյութերի արժեքը, որը կապված է ապամոնտաժման ընթացքում հնարավոր կորուստների հետ, ինչպես նաև հնարավոր չէ այն դիտարկել որպես փոխանակման ձևով աշխատանքի ձեռքբերում, որի դիմաց վճարումն իրականացվելու է գույքի ապամոնտաժման աշխատանքների արդյունքում առաջացած շինարարական նյութերով: 

2. Հնարավոր չէ իրականացնել ՀՀ կառավարության 11.02.2011թ. թիվ 168-Ն որոշմամբ հաստատված կարգի 48-րդ կետի պահանջները, ըստ որի հարցման արդյունքում մասնակիցների կողմից ներկայացվող գնային առաջարկները պետք է ներկայացվեն ինքնարժեք և ավելացված արժեքի հարկ ընդհանրական բաղադրիչներից բաղկացած հաշվարկի ձևով, ինչպես նաև մասնակիցներից ստացված հայտերի գնահատման կարգը, հաշվի առնելով, որ <<Գնումների մասին>> ՀՀ օրենքի 31-րդ հոդվածի 6-րդ կետի համաձայն ընտրված մասնակիցն ընտրվում է բավարար գնահատված մասնակիցների թվից նվազագույն գնային առաջարկ ներկայացրած մասնակցին նախապատվություն տալու սկզբունքով, քանի որ հնարավոր չէ հաշվարկել ապամոնտաժման ծավալները որի դիմաց պետք է ներկայացվեն գնային առաջարկները, ինչպես նաև ապամոնտաժման արդյունքում փոխհատուցման համար ստացված պիտանի շինարարական նյութերի արժեքը:
2. Չի ընդունվել, հաշվի առնելով 1-ին կետում նշված հիմնավորումը:
3. Չի ընդունվել, հաշվի առնելով 1-ին կետում նշված հիմնավորումը:
4.Չի ընդունվում քանի, որ ՀՀ կառավարության 30.10.2014թ. N1278-Ա որոշման 7-րդ կետի կառուցվող  նոր դպրոցի շենքը հանձնվում է  ՀՀ ԿԱՊԳ կառավարման վարչությանը, որի գրանցման աշխատանքների կատարման ժամանակ միաժամանակ կլուծվի ապամոնտաժված գույքի հաշվառումից հանելու հարց:
5.Մրցակցությունը ապահովելու նպատակով ՀՀ կրթության և գիտության նախարարությունը  դիմել է հինգ շինարարական կազմակերպություններին՝ ներկայացնելու գնային առաջարկ Երևան քաղաքի Զ. Սարկավագի 14 հասցեում գտնվող անշարժ գույքի քանդման աշխատանքների վերաբերյալ:
ՀՀ կառավարության նշված որոշման նախագիծը ուժի մեջ մտնելուց հետո 2-րդ կետի համաձայն հայտարարություն կտրվի քանդման աշխատանքները իրականացնելու նպատակով, ինչը կնպաստի մրցակցային գործունեությանը: 

	4.
	ՀՀ քաղաքաշինության 

նախարարություն
	Առաջարկում է քննարկումից հանել  ՀՀ կառավարության որոշման նախագիծը և դիմել Երևանի  քաղաքապետարան`  ճարտարապետահատակագծային առաջադրանք ստանալու համար, որը ըստ ՀՀ կառավարության 2002 թվականի փետրվարի 2-ի թիվ 91 որոշմամբ հաստատված <<Հայաստանի Հանրապետությունում շինարարության թույլտվության և քանդման թույտվության>> կարգի  3-րդ գլխի 13-րդ կետի, հանդիսանում է նաև  քանդման թույլտվություն:
	Չի ընդունվում քանի որ քանդման աշխատանքներն իրականացնելու համար շինարարական կազմակերպություն ընտրելու և նրան վճարելու կարգը սահմանելու համար անհարժեշտ է, որպես  սեփականատեր՝ Հայաստանի Հանրապետության  համաձայնությունը:

	5.
	ՀՀ կառավարությանն առընթեր պետական գույքի  կառավարման վարչություն
	Առաջարկում է  որոշման նախագծի 1-ին կետում «աշխատանքների կատարման գործընթացը՝ նախապես բանակցությունների միջոցով 15-օրյա ժամկետոում ընտրելով լիցենզավորված շինարարական կազմակերպություն» բառերը փոխարինել  «աշխատանքները` գնումն իրականացնելով «Գնումների մասին» Հայաս​տանի Հանրապետության օրենքի 20-րդ հոդվածի 5-րդ մասի 2-րդ կետին համապատաս​խան՝ բանակցային ընթացակարգով, առանց գնումների հայտարարությունը նախապես հրապարակելու միջոցով» բառերով: 

	Չի ընդունվում քանի  որ նշված գործընթացը հնարավոր չէ իրականացնել <<Գնումների մասին>> ՀՀ օրենքով նախատեսված որևէ գնման գործընթացի ձևով:

	6.
	ՀՀ կառավարությանն առընթեր անշարժ գույքի կադաստրի պետական կոմիտե
	Առաջարկություն և դիտողություն չունի
	

	7.
	Երևանի քաղաքապետարան
	Առաջարկություն և դիտողություն չունի
	


ՀՀ կրթության և գիտության նախարար          Ա. Աշոտյան






















































































































































